
FUNDARGERÐ

Bláskógabyggð

1. Austurhlíð í Biskupstungum, deiliskipulag frístundabyggðar, 

Lögð fram að nýju tillaga að deiliskipulagi frístundabyggðar í landi Austurhlíðar. Áður hafði tillaga að deiliskipulagi svæðisins verið lögð fram á fundi skipulagsnefndar dags. 18. maí 2006 en afgreiðslu þá frestað.

Beiðandi: VGS Verkfræðistofa f.h. landeigenda.
Í tillögunni felst að gert er ráð fyrir 4 frístundahúsalóðum sem allar eru rúmleg 0,45 ha  á um 2 ha svæði rétt norðvestan við bæjartorfu Austurhlíðar. Gert er ráð fyrir að á hverri lóð verði heimilt að reisa allt að 150 m² frístundahús. Einnig er óskað eftir að leyft verði að byggja allt að 110 m² gestahús á lóð 3.
Skipulagsnefnd telur að í ljósi þess að lóðin er innan við 0,5 ha að stærð sé ekki hægt að samþykkja byggingarmagn allt að 260 fm og gestahús sem er allt að 110 fm.  Einnig er mænishæð of há og ætti ekki að vera hærri en 6 m. Skipulagsnefnd samþykkir allt að 30 fm gestahús og 150 fm frístundahús.

Skipulagsnefnd samþykkir að auglýsa deiliskipulagið skv. 25. gr. skipulags- og byggingarlaga þegar komið hefur verið til m óts við ofangreindar athugasemdir. Beiðandi þarf að leita umsagnar Fornleifaverndar ríkisins og þarf hún að liggja fyrir þegar skipulagsnefnd tekur tillöguna fyrir að nýju eftir auglýsingu hennar.

2. Bergsstaðir í Biskupstungum, deiliskipulag frístundahúsalóðar, land Halldórs Jónssonar.
Lögð fram tillaga að deiliskipulagi frístundahúsalóðar í landi Bergsstaða, á svæði með landnúmer 167205. Beiðandi er Einar Sæmundssen f.h. landeigenda.

Í tillögunni felst að gert er ráð fyrir 1,8 ha frístundahúsalóð þar sem heimilt verður að reisa allt að 150 m² frístundahús og allt að 20-25 m² aukahús. 

Skipulagsnefnd samþykkir að auglýsa deiliskipulagið skv. 25. gr. skipulags- og byggingarlaga. Beiðandi þarf að leita umsagnar Fornleifaverndar ríkisins og þarf hún að liggja fyrir þegar skipulagsnefnd tekur tillöguna fyrir að nýju eftir auglýsingu hennar.

3. Bergsstaðir í Biskupstungum, deiliskipulag frístundahúsalóðar, land Vilmundar Þorsteinssonar.

Lögð fram að nýju tillaga að deiliskipulagi frístundabyggðar í landi Bergsstaða, á svæði með landnúmer 189401.

Beiðandi: Einar Sæmundsen f.h. landeigenda.

Í erindi kemur fram að í  tillögunni sé gert ráð fyrir einni 3 ha lóð með byggingarreit fyrir eitt frístundahús allt að 150 m² og aukahús allt að 20-25 m². 
Skipulagsnefnd samþykkir að auglýsa deiliskipulagið skv. 25. gr. skipulags- og byggingarlaga. Beiðandi þarf að leita umsagnar Fornleifaverndar ríkisins og þarf hún að liggja fyrir þegar skipulagsnefnd tekur tillöguna fyrir að nýju eftir auglýsingu hennar.
4. Fell í Biskupstungum, deiliskipulag frístundabyggðar, Holtahverfi.
Lögð fram tillaga að deiliskipulagi frístundabyggðar í landi Fells sem kallast Holtahverfi. Beiðandi er Selmúli ehf.
Í tillögunni felst að gert er ráð fyrir 31 frístundahúslóðum á bilinu 5.600 – 10.200  m² að stærð á um 24 ha svæði sunnan Biskupstungnabrautar og norðan núverandi frístundabyggðar. Í auglýsingu kom ranglega fram að lóðirnar væru 35.
Tillagan var í kynningu frá 16. nóvember til 14. desember 2005 með athugasemdarfrest til 28. desember. Aðalskipulagsbreyting fyrir svæðið var auglýst samhliða og hefur hún verið staðfest af umhverfisráðherra. Athugasemd barst með bréfi 23. desember 2005. Lagt fram tilkynningar drög að svörum við athugasemd.
Skipulagsnefnd samþykkir tillöguna skv. 25. gr. skipulags- og byggingarlaga með breytingum til að koma til móts við athugsemdir m.a. fækkar lóðum úr 31 í 27 auk þess sem afmörkun og stærð nokkura lóða breytist. Tillaga að umsögn um athugasemd samþykkt.
5. Kjaranstaðir í Biskupstungum, deiliskipulag frístundabyggðar.
Lögð fram tillaga að deiliskipulagi frístundabyggðará hluta 3 úr landi Kjaranstaða. Beiðandi er Hafsteinn Pálsson.
Í tillögunni felst að gert er ráð fyrir 7 frístundahúslóðum sem eru u.þ.b.  8,5 – 10 ha að stærð á um 77 ha svæði austast í landi Kjaranstaða. Gert er ráð fyrir 8 byggingarreitum þar sem heimilt verður að reisa allt að 200 m² frístundahús auk 1-2 útihúsa sem eru samtals allt að 100 m² samtals.

Tillagan var í kynningu frá 16. nóvember til 14. desember 2005 með athugasemdafrest til 28. desember. Aðalskipulagsbreyting fyrir svæðið var auglýst samhliða og hefur hún verið staðfest af umhverfisráðherra. Athugasemd barst þar sem óskað var eftir að svæði fyrir sorpgáma verði sýnt á uppdrætti.
Skipulagsnefnd samþykkir deiliskipulagið skv. 25. gr. skipulags- og byggingarlaga með þeirri breytingu að vegur vestast á svæðinu færist örlítið til austurs á kafla auk þess sem svæði fyrir sorpgáma hefur verið bætt inn á uppdráttinn. Einnig með þeirri breytingu að gestahús verði ekki stærra en 30 fm og útihús ekki stærra en 70 fm. 
6. Kjarnholt III í Biskupstungum, Bláskógabyggð. Hólatún, frístundabyggð.

Lögð fram tillaga að deiliskipulagi frístundabyggðar, Hólatún, í landi Kjarnaholta III. Skipulagssvæðið er um 22 ha að stærð og er aðkoma að svæðinu frá Kjarnholtum. Gert er ráð fyrir 32 lóðum á bilinu 5.300 m² til 8.400 m² og verður heimilt að byggja á þeim allt að 200 m² frístundahús og allt 25 m² aukahús. 
Tillagan var í kynningu frá 21. apríl til 19. maí 2006 með athugasemdafrest til 2. júní. Engar athugasemdir bárust.

Skipulagsnefnd samþykkir því deiliskipulagið skv. 25. gr. skipulags- og byggingarlaga.
7. Torfastaðir í Biskupstungum, Bláskógabyggð. 2. áfangi frístundabyggðar.

Lögð fram tillaga að deiliskipulagi 2. áfanga frístundabyggðar í landi Torfastaða. 

Frístundabyggðin er staðsett á Torfastaðaheiði rétt norðan við Torfastaði. Svæðið er um 24 ha og er aðkoma að svæðinu frá Reykjavegi (nr. 355). Gert ráð fyrir 40 lóðum á bilinu 4.500 m² - 7.100 m² þar sem heimilt verður að reisa 50-120 m² sumarhús auk geymslu/gestahús allt að 15 m². Nýtingarhlutfall lóðar skal þó ekki fara yfir 2%. Gert er ráð fyrir að rotþró verði á hverri frístundahúsalóð sem tengist sameiginlegu frárennsliskerfi og er tekið frá svæði fyrir siturlögn. 

Tillagan var í kynningu frá 21. apríl til 19. maí 2006 með athugasemdafrest til 2. júní. Engar athugasemdir bárust.

Skipulagsnefnd samþykkir því deiliskipulagið skv. 25. gr. skipulags- og byggingarlaga.

8. Úthlíð II í Biskupstungum, Bláskógabyggð. Íbúðarlóðir við Kóngsveg.

Lögð fram tillaga að breytingu á heildardeiliskipulagi Úthlíðar. Tillagan gerir ráð fyrir tveimur nýjum lóðum, Kóngsveg nr. 26 (1.303 m²) og nr. 28 (1.233 m²), þar sem heimilt verður að reisa 90–300 m² íbúðarhús. 
Tillagan var í kynningu frá 21. apríl til 19. maí 2006 með athugasemdafrest til 2. júní. Engar athugasemdir bárust.

Skipulagsnefnd samþykkir því deiliskipulagið skv. 25. gr. skipulags- og byggingarlaga.

9. Úthlíð II í Biskupstungum, Bláskógabyggð. Mosar, frístundabyggð.

Lögð fram tillaga að breytingu á heildardeiliskipulagi Úthlíðar. Tillagan gerir ráð fyrir 39 frístundalóðum á svæði sem er 40 ha að stærð og liggur austan Skarðavegar og norðvestan við núverandi frístundabyggð við Guðjónshvamm. 
Tillagan var í kynningu frá 21. apríl til 19. maí 2006 með athugasemdafrest til 2. júní. Engar athugasemdir bárust.

Skipulagsnefnd samþykkir því deiliskipulagið skv. 25. gr. skipulags- og byggingarlaga.

10. Kárastaðir í Þingvallasveit, lóðablað, Vinaskógur. 

Lagt fram landsspildublað fyrir 23,1 ha spildu úr landi Kárastaða sem felur í sér að verið er að stækka lóð fyrir svokallaðan Vinaskóg úr um 9 ha í um 23 ha. 
Samþykkt svk. 30. skipulags- og byggingarlaga.

Grímsnes-og Grafningshreppur

11. Borg í Grímsnesi, óveruleg breyting á deiliskipulagi.

Lögð fram tillaga að óverulegri breytingu á deiliskipulagi á Borg í Grímsnesi. Beiðandi er Pálmar Karl Sigurjónsson.

Í tillögunni felst að gert verður ráð fyrir um 90 m² bílageymslu á Borgarbraut 6 við hlíð núverandi bílskúrs. Koma þarf fram að mænishæð hússins verði í samræmi við aðliggjandi hús. 
Skipulagsnefnd samþykkir deiliskipulagið skv. 2. mgr. 26. gr. skipulags- og byggingarlaga og felur skipulagsfulltrúa að framkvæma grenndarkynningu. 

12. Efri-Brú í Grímsnesi, Grímsnes- og Grafningshreppir. 2. áfangi frístundabyggðar.

Lögð fram tillaga að deiliskipulagi 2. áfanga frístundabyggðar í landi Efri-Brúar í Grímsnesi. Tillagan nær til 15 ha svæðis sem afmarkast af Þingvallavegi (þjóðvegur 36) í vestri, 1. áfanga frístundabyggðar í norðri og opnu svæði í austri. Gert er ráð fyrir 10 frístundalóðum á bilinu 8.000 m²-10.000 m² að stærð. 

Tillagan var í kynningu frá 21. apríl til 19. maí 2006 með athugasemdafrest til 2. júní. Engar athugasemdir bárust.

Skipulagsnefnd samþykkir því deiliskipulagið skv. 25. gr. skipulags- og byggingarlaga.
13. Vaðnes í Grímsnesi, Grímsnes- og Grafningshreppi. 3. áfangi frístundabyggðar

Tillaga að deiliskipulagi 3. áfanga frístundabyggðar í landi Vaðness.  Tillagan gerir ráð fyrir 62 frístundalóðum sem eru á bilinu 5.500 m² - 10.682 m² að stærð þar sem heimilt verður að byggja allt að 150 m² frístundahús auk allt að 25 m² aukahúsi. Svæðið liggur rétt norðvestan við bæinn Vaðnes og er aðkoma að svæðinu frá vegi sem liggur að bænum. 
Tillagan var í kynningu frá 21. apríl til 19. maí 2006 með athugasemdafrest til 2. júní. Engar athugasemdir bárust.

Skipulagsnefnd samþykkir því deiliskipulagið skv. 25. gr. skipulags- og byggingarlaga.

14. Ormsstaðir í Grímsnesi, Grímsnes- og Grafningshreppi. Skilmálabreytingar.

Lögð fram tillaga að breytingu á deiliskipulagi sumarhúsalóða í landi Ormsstaða. Um er að ræða breytingar á skilmálum og er gert ráð fyrir að hámarksstærð húsa verði 150 m²  í stað 100 m²  og að heimilt verði að byggja aukahús allt að 25 m²  í stað 10-15 m².

Tillagan var í kynningu frá 21. apríl til 19. maí 2006 með athugasemdafrest til 2. júní. Engar athugasemdir bárust.

Skipulagsnefnd samþykkir því deiliskipulagið skv. 25. gr. skipulags- og byggingarlaga.

15. Nesjavellir grafningi, starfsmannahús skv. 3. tl.
Lögð fram tillaga að nýju starfsmannahúsi á Nesjavöllum með ósk um málsmeðferð skv. 3. tl. bráðabirgðaákvæða skipulags- og byggingarlaga.
Beiðandi: Ómar Ívarsson, Landslagi ehf. 

Í tillögunni felst að gert er ráð fyrir nýju starfsmannahúsi (vaktmannahúsi) á um 27,5 ha skika við aðkomuveg að Nesjavallavirkjun, rétt austan við hótelið að Nesbúð, hinum megin vegarins. Skilgreindur er 4.900 m² byggingarreitur þar sem heimilt verður að reisa hús á einni hæð með 400 m² gólflöt og hámarkshæð allt að 6 m frá gólfkóta. Vegna framkvæmdanna er gert ráð fyrir að hliðra lækjarfarvegi á um 400 m kafla.
Skipulagsnefnd samþykkir að óska eftir meðmælum Skipulagsstofnunar um ofangreinda framkvæmd í samræmi við 3. tl. bráðabirðgaákvæða skipulags- og byggingarlaga nr. 73/1997 m.s.br. 
16. Úlfljótsvatn í Grafningi, breyting á aðalskipulagi.

Lögð fram tillaga að breytingu á Aðalskipulagi Grímsnes- og Grafningshrepps 2002-2014 í landi Úlfljótsvatns. Tillagan var í kynningu frá 24. febrúar til 24. mars 2006 með athugsemdarfrest til 7. apríl. Í heild bárust 19 athugasemdarbréf auk þess sem borist hafa umsagnir frá Fornleifavernd ríkisins, Umhverfisstofnun, Veiðimálastofnun, Landsneti, Vegagerðinni og Heilbrigðiseftirliti Suðurlands. Óskað hefur verið eftir frekari umsögn frá Heilbrigiðiseftirliti Suðurlands en hún hefur ekki borist.

Lögð eru fram drög að svörum við athugasemdum sem bárust á kynningartíma.

Skipulagsnefnd leggur til að tillagan verði samþykkt með þeirri breytingu að fallið verði frá auglýstum breytingum sem varða svæði sunnan við Úlfljótsvatn  og að eingöngu verði gert ráð fyrir auglýstum breytingum sem varða svæði við vesturbakka vatnsins að svo stöddu. Það svæði sem eftir stendur samsvarar deiliskipulagstillögu sem auglýst var samhliða aðalskipulagsbreytingunni. Innan þessa svæðis er gert ráð fyrir um 180 frístundahúsum. Að auki er lagt til að sett verði skilyrði um að lágmarksfjarlægð bygginga frá vatni verði 100 m. Þessi samþykkt er gerð með fyrirvara um frekari kröfur sem fram geta komið í umsögn Heilbrigðiseftirlits Suðurlands ásamt því að fyrir liggi yfirlýsing ábúenda um landnotin.
Ef fara á í frekari framkvæmdir við syðri hluta Úlfljótsvatn felur það í sér að auglýsa þarf að nýju tillögu um breytingu á aðalskipulagi Grímsnes- og Grafningshrepps. Sveinn A. Sæland sat hjá við afgreiðslu þessa máls.
Hrunamannahreppur

17. Hálendi Hrunamannahrepps, fjallvegur og frístundabyggð, breyting á aðalskipulagi.

Lögð fram tillaga að breytingu á Aðalskipulagi Hrunamannahrepps 2003-2015, hálendishluta. Í breytingunni fólst eftirfarandi:

· Vegslóði norðan Kerlingarfjalla frá Ásgarði/Árskarði austur að Þjórsá verður skilgreindur sem fjallvegur.

· Nýtt svæði fyrir frístundabyggð við Heiðarvatn (merkt G9). Á svæðinu er gert ráð fyrir um 3 ha lóð fyrir veiðihús og gistiskála en fyrir er einn gistiskáli. Aðkoma að svæðinu er um Tungufellsveg nr. 349 og Línuveg.

Tillagan var í kynningu frá 21. apríl til 19. maí 2006 með athugasemdafrest til 2. júní. Engar athugasemdir bárust.

Skipulagsnefnd leggur til að aðalskipulagsbreytinguna verði sam.ykkt skv. 18. gr. skipulags- og byggingarlaga.
18. Láglendi Hrunamannhrepps, vatnsból og frístundabyggð.
Lögð fram til kynningar tillaga að breytingu á Aðalskipulagi Hrunamannahrepps 2003-2015, láglendishluta. Í breytingunni fólst eftirfarandi:

· Tvö ný vatnsból í Fagradal í landi Berghyls (merkt B8 og B9) auk aðveituæða að Flúðum. Vatnsverndarsvæði hefur ekki verið skilgreint.

· Leiðrétting á staðsetningu, heiti og stærð frístundasvæðis F6 Reykjadalur, Dalabyggð. Svæðið kallast nú Reykjaból, Hólaþýfi og færist vestur fyrir veg. Stærð svæðissins verður 11 ha í stað 15 ha og fjöldi lóða 14 í stað 20.  

· Svæði fyrir frístundabyggð, F14 Grafarbakki II, stækkar úr 17 ha í 25 ha og gert ráð fyrir um 30 lóðum.

· Nýtt 6 ha svæði fyrir frístundabyggð, F23 Hveramýri, fyrir um 8 lóðir.

· Nýtt 25 ha svæði fyrir frístundabyggð, F24 Syðra-Langholt, fyrir um 10 lóðir.

· Viðbætur við texta í 6. mgr. kafla 4.2.2 í greinargerð aðalskiplagsins sem felur í sér að unnt er að auka þéttleika frístundasvæða umfram 0,5 – 2,0 ha þar sem um verðmætt land er að ræða og þar sem aðstæður leyfa.

Tillagan var í kynningu frá 21. apríl til 19. maí 2006 með athugasemdafrest til 2. júní. Þrjú athugasemdarbréf bárust og voru þau lögð fram til kynningar. 
19. Flúðir, parhúsalóðir við Austurhof, breyting á deiliskipulagi.
Lögð fram tillaga að breytingu á deiliskipulagi iðnaðar- og þjónustusvæðis, Sneið, frá 8. desember 1997. Í  tillögunni felst að gert er ráð fyrir tveimur lóðum fyrir einna hæða parhús við nýja götu sem kallast Austurhof. Á svæðinu var áður gert ráð fyrir stofnana-/þjónustulóð. Gatan tengist inn á Högnastíg sem liggur frá Hrunamannavegi. Tillagan er í samræmi við Aðalskipulag Hrunamannahrepps 2003-2015.
Tillagan var í kynningu frá 21. apríl til 19. maí 2006 með athugasemdafrest til 2. júní. Engar athugasemdir bárust.

Skipulagsnefnd samþykkir því deiliskipulagið skv. 25. gr. skipulags- og byggingarlaga.

20. Flúðir, Vesturbrún 3-7, óveruleg breyting á deiliskipulagi.
Lögð fram tillaga að óverulegri breytingu á deiliskipulagi við Vesturbrún á Flúðum. Beiðandi er Unnur Jónsdóttir Vesturbrún 7. 

Í tillögunni felst að afmörkun lóða við Vesturbrún 3-7 breytast þannig að koma megi fyrir bílskúr á lóð Vesturbrúnar 7.

Skipulagsnefnd samþykkir deiliskipulagið skv. 2. mgr. 26. gr. skipulags- og byggingarlaga og felur skipulagsfulltrúa að framkvæma grenndarkynninguna.

21. Hörgsholt, lóðablað

Lagt fram að nýju landsspildublað af 1,7 ha spildu úr landi Hörgsholts (166783) í Hrunamannahreppi. Fram kemur að landið er hnitmælt til að fá stærð og legu landsins en landamerki við Kaldbak (landamerkjagirðing) ræður landamerkjum en ekki hnitin. 

Samþykkt skv. 30. gr. skipulags- og byggingarlaga með fyrirvara um samræmi stærðar í erindi og á lóðablaði.
22. Melar, starfsmannahús, til kynningar.

Lagt fram til kynningar ósk um byggingarleyfi fyrir íbúðarhús starfsmanna á Garðyrkjustöðinni Melum. 
Skipulagsnefnd samþykkir að leita eftir meðmælum Skipulagsstofnunar skv. 3. tl. bráðabirgðaákvæða skipulags- og byggingarlaga nr. 73/1997 m.s.br.
23. Sunnuhlíð, íbúðarhús, 3. tl. afgreiðsla.
Lögð fram tillaga að íbúðarhúsi í landi Sunnuhlíðar með ósk um málsmeðferð skv. 3. tl. bráðabirgðarákvæða skipulags- og byggingarlaga nr. 73/1997 m.s.br.
Í tillögunni felst að gert er ráð fyrir íbúðarhúsi  á um 1,5 ha lóð við Litlu Laxá, vestan við þéttbýlið að Flúðum. Heimilt verður að byggja hús 350 m² að grunnfleti með mæishæð að hámarki 5,5 m og að auki má reisa allt að 50 m²  útihús á lóðinni. Unnið er að deiliskipulagi fyrir svæðið í heild og fellur þessi lóð inn í það skipulag.
Skipulagsnefnd samþykkir að óska eftir meðmælum Skipulagsstofnunar um ofangreinda framkvæmd í samræmi við 3. tl. bráðabirgðaákvæða skipulags- og byggingarlaga.
Skeiða-og Gnúpverjahreppur
24. Vorsabær á Skeiðum, Skeiða- og Gnúpverjahreppi. Frístundalóði

Lögð fram tillaga að deilskipulagi tveggja frístundalóða í landi Vorsabæjar. Báðar lóðirnar eru um 1,0 ha að stærð og verður leyfilegt að byggja allt að 150 m²  frístundahús auk allt að 25 m²  gestahús/geymslu. Lóðirnar tengjast inn á þjóðveg nr. 324.

Tillagan var í kynningu frá 21. apríl til 19. maí 2006 með athugasemdafrest til 2. júní. Engar athugasemdir bárust.

Skipulagsnefnd samþykkir því deiliskipulagið skv. 25. gr. skipulags- og byggingarlaga.
25. Hlemmiskeið, íbúðarhús. Til kynningar.

Lagt fram til kynningar tillaga að staðsetningu á nýju íbúðarhúsi í Hlemmiskeiðslandi.

Skipulagsnefnd bendir á ákvæði aðalskipulags um að æskilegt er að íbúðarhús séu sem mest byggð upp í tengslum við bæjarhlöð jarðanna og nýti sömu afleggjara frá þjóðvegi. Einnig er bent á að leita þyrfti eftir umsögn Vegagerðarinnar.

Fleira ekki tekið fyrir

